
Annotatsiya. Ushbu maqolada O‘zbekiston Respublikasida jinoyatchilikning oldini 
olish va unga qarshi samarali kurashish masalalari yoritilgan. Mavzuning dolzarbligi 
jinoyatlarning shakli va tusining murakkablashib borayotgani, ularning oldini 
olish uchun zamonaviy, tizimli va barqaror yondashuvlar talab qilinayotgani bilan 
belgilanadi. Maqolada huquqbuzarliklar pro�ilaktikasi to‘g‘risidagi qonunchilik, davlat 
siyosati, ijtimoiy institutlar va huquqni muhofaza qiluvchi organlar faoliyati, xalqaro 
tajriba va ularni O‘zbekiston sharoitiga tatbiq etish imkoniyatlari tahlil qilingan. 
Tadqiqotda statistik ma’lumotlar, qonunchilik hujjatlari, ijtimoiy so‘rovlar natijalari va 
gra�iklar asosida xulosalar chiqarilgan. Bir qator huquqshunos olimlarning maqolalari 
va tajribalari o‘rganilib, O‘zbekistonda huquqbuzarliklar pro�ilaktikasi uchun xizmat 
qiluvchi, eng samarali metodlarni tatbiq qilish orqali jinoyatchilikning oldini olish uchun 
keskin harakatlarni amalga oshirish kerakligi haqida �ikr yuritilgan. O‘zbekistonda 
amalda bo‘lgan qonunlarga o‘zgartirish kiritish bo‘yicha takli�lar bildirilgan. 
Jinoyatchilik darajasi haqida o‘rganish ishlari olib borilgan va ularning natijasi batafsil 
yoritilgan. Xulosa qismida jinoyatchilikka qarshi kurashish samaradorligini oshirish 
uchun zarur taklif va tavsiyalar berilgan.

Kalit so‘zlar: jinoyatchilik, pro�ilaktika, huquqbuzarlik, mahalla, huquqni muhofaza 
qiluvchi organlar, qonunchilik, xavfsizlik, jamiyat

ПРОФИЛАКТИКА ПРАВОНАРУШЕНИЙ, ПРЕДУПРЕЖДЕНИЕ ПРЕСТУПНОСТИ 
И ЭФФЕКТИВНЫЕ МЕТОДЫ БОРЬБЫ С НЕЙ

Исмоилов Зафарбек Камол угли,
самостоятельный соискатель

Ташкентского государственного юридического университета

Аннотация. В статье рассматриваются вопросы предупреждения 
преступности и эффективной борьбы с ней в Республике Узбекистан. 
Актуальность темы определяется усложнением форм и проявлений 
преступлений, что требует современных, системных и устойчивых подходов 
к их предотвращению. В работе проанализированы законодательство о 
профилактике правонарушений, государственная политика, деятельность 
социальных институтов и правоохранительных органов, а также 
международный опыт и возможности его адаптации к условиям Узбекистана. 
В исследовании использованы статистические данные, нормативно-правовые 
акты, результаты социологических опросов и графические материалы, на 
основе которых сформулированы выводы. Изучены труды и опыт ряда учёных-
юристов, выработаны предложения о необходимости применения наиболее 
эффективных методов профилактики правонарушений, соответствующих 
национальной специфике, а также предпринятия решительных мер по 
предупреждению преступности. Рассмотрены предложения по внесению 
изменений в действующее законодательство. Проведены исследования уровня 
преступности и представлены их результаты. В заключении даны необходимые 
рекомендации и предложения, направленные на повышение эффективности 
борьбы с преступностью.

Ключевые слова: преступность, профилактика, правонарушение, махалля, 
правоохранительные органы, законодательство, безопасность, общество

Abstract.  This article discusses the issues of preventing and effectively combating 
crime in the Republic of Uzbekistan. The relevance of the topic is determined by the 
increasing complexity of the forms and nature of crimes and the need for modern, 
systematic, and sustainable approaches to their prevention. The article analyzes 
legislation on crime prevention, state policy, the activities of social institutions and law 
enforcement agencies, international experience, and the possibilities of their application 
in the conditions of Uzbekistan. The study draws conclusions based on statistical data, 
legislative acts, the results of social surveys, and graphs. The articles and experiences of 
a number of legal scholars were studied, and the need to take decisive actions to prevent 
crime by applying the most effective methods suitable for Uzbekistan and serving the 
prevention of offenses was considered. Proposals for amendments to existing laws in 
Uzbekistan were discussed. Research and studies have been conducted on the level of 
crime, and their results are described in detail. The conclusion provides the necessary 
proposals and recommendations for increasing the effectiveness of the �ight against 
crime.

Kirish
O‘zbekiston Respublikasi mustaqillikka erishgach, jinoyatchilikning oldini olish va 

unga qarshi samarali kurashish davlat siyosatining ustuvor yo‘nalishlaridan biri bo‘ldi. 
Mavzuning dolzarbligi shundaki, jinoyatlar soni va ko‘rinishlari murakkablashmoqda, 
jinoyatlarning yoshlar orasida ko‘payishi va yangi texnologiyalar yordamida sodir 
etilishi huquq-tartibot organlari oldiga yangi vazifalarni qo‘yadi. Maqolaning maqsadi 
jinoyatchilikning oldini olish va unga qarshi kurashish bo‘yicha amaldagi tizimni 
o‘rganish, mavjud muammolarni aniqlash, xalqaro tajriba bilan taqqoslash va samarali 
takli�larni ishlab chiqishdir. 

Jinoyat kodeksi bilan taqiqlangan, aybli ijtimoiy xav�li qilmish (harakat yoki 
harakatsizlik) jazo qo‘llash tahdidi bilan jinoyat deb topiladi [1]. Jinoyatchilik – shaxsiy 
manfaatlarni ko‘zlab yoki ijtimoiy norozilik natijasida yuzaga keladigan, mavjud 
ijtimoiy, iqtisodiy va siyosiy tizimga qarshi qaratilgan faoliyatdir. Bunday holatlar 
jamiyatda huquqiy, moddiy, ma’naviy va iqtisodiy muhitga jiddiy zarar yetkazadi. 
Ayniqsa, jinoyatlarning yoshlar orasida ko‘payishi, ularning yangi texnologiyalar 
yordamida sodir etilayotgani bu sohada keskin chora-tadbirlar ko‘rishni talab etadi. 
Jinoyat sodir qilinganda surishtiruvchi, tergovchi, prokuror va sud jinoyat yuz 
berganligini, uning sodir etilishida kim aybdorligini, shuningdek, u bilan bog‘liq barcha 
holatlarni aniqlashi shart [1]. Aytish kerakki, har kimga malakali yuridik yordam 
olish huquqi kafolatlanadi. Qonunda nazarda tutilgan hollarda yuridik yordam davlat 
hisobidan ko‘rsatiladi [2].

O‘zbekiston Respublikasi Prezidenti Shavkat Mirziyoyev boshchiligida olib 
borilayotgan islohotlar, xususan, “Inson qadri uchun” tamoyiliga asoslanib olib 
borilayotgan siyosat jinoyatchilikning oldini olishda har bir fuqaroning ishtirokini 
ta’minlash, fuqarolik jamiyati institutlarini jalb qilish va ijtimoiy hamkorlikni 
kuchaytirishga yo‘naltirilgan. Bu esa jinoyatchilikka qarshi kurashishda innovatsion 
yondashuvlar, ilg‘or tajriba va tizimli nazoratni joriy etish orqali ijobiy natijaga 
erishish imkonini bermoqda.

Asosiy qism
Maqolada kriminologik tahlil, tizimli yondashuv, statistik usul, huquqiy tahlil, 

sotsiologik usul, kriminologik tahlil kabi metodlardan foydalanildi. 
Jinoyatchilik kriminologik hodisa boʻlibgina qolmay, ijtimoiy, iqtisodiy, psixologik 

va siyosiy jihatdan ham murakkab muammo hisoblanadi. Jinoyatlarning sabablarini 
o‘rganishda klassik va zamonaviy kriminologik yondashuvlar qo‘llanadi. Klassik 
yondashuv jinoyatni shaxsning ongli tanlovi sifatida qarasa, zamonaviy yondashuvlar 
jinoyatchilikning ijtimoiy, iqtisodiy va madaniy omillariga urg‘u beradi. Shu bilan birga, 
jinoyatga moyil shaxslar bilan tadbirlar tashkil etish ham jinoyatchilikni kamaytirish 
uchun yordam berishi mumkin. Masalan, 2006–2011-yillarda Jizzax viloyati 
prokurori sifatida faoliyat yuritgan P. Bobojonov o‘z tadqiqot ishlarida jinoyatchilikni 

kamaytirish uchun faqat jazoni kuchaytirish emas, balki jinoyatni keltirib chiqaruvchi 
omillarni bartaraf etish muhimligini ta’kidlab o‘tgan [3].

IIV akademiyasining ilmiy-amaliy eksperti A.A. Turayev esa jinoyatchilikka qarshi 
kurashishda huquqni muhofaza qiluvchi organlarning salohiyatini oshirish, ularni 
zamonaviy axborot texnologiyalari bilan ta’minlash zarurligini ko‘rsatib o‘tgan [4]. 
Ne’matov Azizbek Gʻolibjon oʻgʻlining “Theoretical and legal analysis of causes of the 
crime and conditions conductive to its comitting” deb nomlangan maqolasida mahalla 
va fuqarolik institutlari oʻrtasida hamda ijtimoiy xodimlar va ta’lim muassasalarida 
pro�ilaktik ishlarni amalga oshirish, buni qonun bilan tasdiqlash kerakligi aytib oʻtilgan 
[5]. Ichki ishlar vazirligi akademiyasi tadqiqotchisi Oʻ. Sayfullayev “O‘zbekistonda 
jinoyatchilikka qarshi kurashish: muammolar va yechimlar” deb nomlangan 
maqolasida  jinoyatga sabab boʻladigan iqtisodiy-ijtimoiy omillar haqida soʻz yuritgan. 
Ishsizlik, kambagʻallik, migratsiya oqibatlari, shu bilan birga, HMQO faoliyatidagi 
kamchiliklarni ham tahlil qilgan. Masalan, korrupsiya, professional tayyorgarlikning 
yetishmasligi [6]. Shuningdek, Samarqand davlat universitetining jinoyat huquqi 
kafedrasi yordamchi oʻqituvchisi D.R. Uraqovning “Crime prevention an modern 
Uzbekistan” nomli maqolasida Oʻzbekistonda huquqbuzarlikka qarshi kurashish va 
uning oldini olishga qaratilgan nazariyalar yoritilgan, shuningdek, jinoyatchilikka 
qarshi kurashishning 9 ta usuli koʻrsatilgan. Ulardan biri “Sociological Methods”, ya’ni 
sotsiologik metodning asosini huquqni muhofaza qiluvchi organlar bilan soʻrovnomalar 
va suhbatlar oʻtkazish, ta’lim muassasalarida yoshlar oʻrtasida huquqbuzarlikning 
oldini olishga qaratilgan choralarni koʻrishga ruxsat berish va huquqbuzarliklarning 
oldini olishga qaratilgan choralarni tahlil qilish tashkil etadi [7]. Ichki ishlar vazirligi 
akademiyasi tinglovchisi Mahmudjonov Qilichbekning “Modern technical devices 
in crime detection” nomli maqolasida zamonaviy texnika va texnologiyalarning 
huquqbuzarliklarni aniqlash va ularning oldini olishda texnika va texnologiyalarning 
o‘rni hamda foydalari muhokama qilingan. Masalan, biometrik identi�ikatsiyalash 
ya’ni barmoq izini skanerlash, yuz ko‘rinishi, tanib olish texnologiyalari orqali 
gumonlanuvchilar orasidan aynan aybdorni ajratib olish mumkinligi keltirilgan [8]. 
Shuningdek, Oʻzbekiston Milliy gvardiyasining mintaqaviy xavfsizlik boshqarmasi 
katta inspektori S.Q. Amirqulovning “Principles of continuous crime preventation and 
elimination today” nomli maqolasida jinoyatchilikka qarshi kurashishning bir qancha 
strategiyalari tavsi�langan. 

Jumladan huquqbuzarlikka qarshi doimiy choralar jamoat hamda huquqiy 
nazorat organlari bilan o‘zaro hamkorlik qilgan holda olib borilishi orqali yaxshi 
natijalarga erishish mumkinligi aytib o‘tilgan [9]. Yapon huquqshunosi A. Suzukining 
“Routine activities and customers fraud victimization: �indings from social survey 
in Chiba Prefecture, Japan” deb nomlangan maqolasida fuqarolarni aldashga qarshi 
pro�ilaktika va ijtimoiy xavfsizlik strategiyalari ishlab chiqilgan. Ularda aynan 
hukumatning maxsus organi tomonidan ishlab chiqilgan dastur asosida pro�ilaktik 
ta’lim jarayonida misollar bilan tushuntirish shartligi keltirilgan. Jamiyatdagi o‘g‘rilik 
va �iribgarlik jinoyatlarini kamaytirishga nisbatan psixologik yondashuv metodi 
haqida so‘z yuritilgan, unga ko‘ra, notanish insonlarga o‘z ma’lumotlarini bermaslik, 

hujjatlashtirilmagan ma’lumotlarga ishonmaslik kabi taʼlimotlari mavjud. Suzukining 
aytishicha, kundalik onlayn faoliyatning yuqori bo‘lishi �iribgarlikka uchrash xav�ini 
oshiradi, ayniqsa, fuqarolarning o‘zlarini himoyasiz deb hisoblamasligi ularni yanada 
zai�lashtiradi [10]. Shuningdek, Braziliya Yuqori darajali politsiya tayyorlash oliy 
oʻquv muassasasi oʻqituvchisi Isangelo Sennaning “Measuring the effects of crime 
prevention through environmental design (CPTED) on fear of crime in public spaces” 
nomli maqolasida asosiy gʻoya jinoyatchilikning oldini olishda muhitning ta’siri 
konsepsiyasining samaradorligi tahlil qilinadi. Ya’ni jamoat joylarida �izik holatni 
oʻzgartirish orqali jinoyatchilikni kamaytirish mumkinmi degan savolga javob berilgan. 
So‘rovnoma o‘tkazilgan va jamoatchilikdan ma’lumotlar to‘plangan. Londondagi metro 
stansiyalarida ushbu so‘rovnomani o‘tkazishgan. Natijada daraxtlar ko‘p va zich, 
qorong‘i joylarda insonda jinoyatchilik qo‘rquvi vujudga kelishi mumkin, degan �ikrga 
kelishgan. Buning oldini olish uchun ko‘chalarga yoritish chiroqlarini joylashtirish va 
shubhali harakatlarni kuzatish uchun ochiq maydonlar yaratish g‘oyasi ilgari surilgan 
[11]. 

London universitetida “future crimes”, ya’ni kelajakda boʻlishi mumkin boʻlgan 
jinoyatlar boʻyicha professor Shane D. Jonson oʻzining “Identifying and preventing 
future forms of crimes using situational crime prevention” nomli tadqiqot ishida 
onlayn �iribgarlik, SI yordamida yasalgan jinoyatlardan qanday himoyalanish 
toʻgʻrisida tavsiyalar berilgan. Mazkur tavsiyalardan aynan Oʻzbekistonga mos 
keladigani kiberjinoyatlar va SI bilan tayyorlangan jinoyatlardan himoyalanish uchun 
texnologik veri�ikatsiya vositalaridan foydalanish. Masalan, deepfake – avtomatik 
audit tizimlari orqali videolarni yoki fayllarni tekshirish. Yuqorida aytib oʻtilgan 
yoʻllar kiberjinoyatlardan va insonlarning shaxsiy ma’lumotlari xavfsiz saqlanishi 
uchun xizmat qiladi [12]. B. Shodmonov “Mahalla institutining jinoyatchilikka qarshi 
kurashishdagi oʻrni” nomli maqolasida mahalla asrlar davomida shakllangan tarbiya 
va xavfsizlik maskani ekanligi, agar mahallada jinoyatchilikka qarshi kurashish 
kuchaytirilsa, yaxshi natijalarga erishish mumkin, deya �ikr yuritgan. “Obod va xavfsiz 
mahalla” dasturi orqali jinoyatchilik darajasini kamaytirish maqsadi koʻzlanadi [13]. 
B. Rasulov “Kriminologik tahlil va jinoyatchilikka qarshi kurashish tizimi” deb 
nomlangan maqolasida jinoyatning sabablari, shart-sharoitlari va omillarini ilmiy 
yondashuv yoʻli bilan oʻrganadi. Uning tahlili jinoyatchilikning oldini olishga 
qaratilgan strategiyani aniqlashga yordam beradi [14]. Sh. Rashidov “Huquqiy 
tahlil metodologiyasi” nomli maqolasida 4 ta metodologik yondashuvni keltirgan: 
mazmuniy yondashuv, struktural yondashuv, tarixiy yondashuv, qiyosiy yondashuv. 
Mazkur yondashuvlar orqali huquqning mazmuni mohiyatini tezda aniqlash, 
normalarni tez anglash va ularga amal qilish, uslubiyatini toʻgʻri tanlashga yordam 
berishi keltirilgan [15].

Adabiyotlar tahlili shuni ko‘rsatadiki, jinoyatchilik murakkab, ko‘p qirrali ijtimoiy 
hodisa sifatida turli yondashuvlar orqali o‘rganilishi zarur. Klassik kriminologik 
qarash jinoyatni shaxsning ongli tanlovi sifatida baholasa, zamonaviy ilmiy tadqiqotlar 
jinoyatchilikning sabablari ko‘proq ijtimoiy-iqtisodiy, psixologik va madaniy omillar 
bilan chambarchas bog‘liq ekanini ta’kidlaydi.

O‘zbek olimlari va tadqiqotchilarining ishlari jinoyatchilikka qarshi kurashishda turli 
metodlarni ko‘rsatib beradi. Masalan, P. Bobojonov jazoni kuchaytirish bilan bir qatorda 
jinoyatga olib keluvchi omillarni bartaraf etish zarurligini urg‘ulagan. A.A. Turayev 
huquqni muhofaza qiluvchi organlarni zamonaviy texnologiyalar bilan ta’minlash 
lozimligini taʼkidlagan. A.G‘. Ne’matov esa mahalla va fuqarolik institutlarining 
pro�ilaktikadagi o‘rniga urg‘u beradi. O. Sayfullayev jinoyatning iqtisodiy-ijtimoiy 
sabablarini ochib bergan bo‘lsa, D.R. Uraqov sotsiologik metodlar orqali aholi orasida 
tushuntirish va so‘rovnomalar o‘tkazish samarali usullardan biri ekanini ko‘rsatadi.

Xorijiy tadqiqotchilar ham jinoyatchilik pro�ilaktikasi bo‘yicha muhim qarashlarni 
ilgari suradi. Masalan, yaponiyalik A. Suzuki psixologik yondashuvni fuqarolarni 
�iribgarlikka qarshi himoya qilishda ta’lim va ongni oshirishni muhim deb biladi. 
Braziliyalik I. Senna esa muhitni o‘zgartirish (CPTED) orqali jinoyatning oldini 
olish mumkinligini asoslagan. London universiteti tadqiqotchisi Sh. Jonson esa 
kiberjinoyatlar va yangi texnologiyalar bilan bog‘liq xav�larga qarshi kurashishda 
veri�ikatsiya va texnologik audit vositalarini taklif qiladi. Shuningdek, B. Shodmonov 
mahalla institutining tarixiy asosda jinoyatchilikka qarshi kura shishdagi samara-
dorligini ko‘rsatadi, Sh. Rashidov esa metodologik yondashuvlarning ilmiy asosini 
ishlab chiqqan.

Mazkur tadqiqotlardan kelib chiqib aytish mumkinki, O‘zbekistonda jinoyatchilikka 
qarshi kurashish faqat jazoga tayanmasdan, balki pro�ilaktika, ta’lim, ijtimoiy-iqtisodiy 
omillarni kamaytirish, texnologiyalardan foydalanish va mahalla kabi an’anaviy 
institutlarni kuchaytirish orqali kompleks yondashuv asosida olib borilishi zarur. 
Xususan, texnologik yo‘nalishda biometrik tizimlar, kameralar va kiberjinoyatlarga 
qarshi texnologik vositalarni keng joriy etish; ijtimoiy yo‘nalishda yoshlar orasida 
huquqiy ongni oshirish, mahalla va ta’lim muassasalari orqali pro�ilaktik ishlarni 
tizimli olib borish; ilmiy yo‘nalishda maxsus ilmiy-tahliliy markazlar orqali 
jinoyatchilik sabablarini muntazam o‘rganish va tavsiyalar ishlab chiqish; psixologik 
yo‘nalishda jinoyatga moyil shaxslar bilan individual ishlash, psixologik yordam va 
reabilitatsiya dasturlarini joriy etish maqsadga muvo�iq hisoblanadi. Shu asosga koʻra, 
jinoyatchilikka qarshi samarali kurashishning kaliti kompleks yondashuv va xalqaro 
hamda mahalliy ilmiy tajribalarni uyg‘unlashtirishdir.

So‘nggi yillarda jinoyatchilikning oldini olish va unga qarshi kurashish bo‘yicha 
ko‘plab normativ hujjatlar qabul qilindi: “Huquqbuzarliklar pro�ilaktikasi to‘g‘risida”gi 
Qonun, Prezident farmonlari bu sohadagi huquqiy asosni mustahkamladi. 
Jinoyatchilikning oldini olishda mahalla raislari, yoshlar yetakchilari, xotin-qizlar 
faollari, ijtimoiy xodimlar, hokim yordamchisi va pro�ilaktika inspektorlari birgalikda 
harakat qilmoqda. “Mahallabay ishlash tizimi” aynan shu maqsadlarda joriy qilingan.

Stat.uz ma’lumotlariga koʻra, oxirgi 3 yil ichida jinoyatlarning umumiy soni 
koʻpayib bormoqda. Bu esa pro�ilaktik ishlarning soni va sifatini yana ham koʻpaytirish 
kerakligini anglatadi. Masalan, 2023-yilda o‘tgan yilga nisbatan og‘ir va o‘ta og‘ir 
jinoyatlar soni 9 foizga koʻpaygan.

IIV tizimida jinoyatlarni monitoring qilish, xav�li hududlarni aniqlash, jinoyatchilik 
xaritalarini tuzish kabi zamonaviy tizimlar joriy qilinmoqda. Bu esa tezkorlik va 

samaradorlikni oshiradi. Jinoyatchilik xaritasi mamlakatimizda uch xil rangdan iborat, 
qizil, sariq va yashil. Qizil hudud jinoyatchilik darajasi yuqori bo‘lgan xav�li hudud 
hisoblanadi. Sariq hudud jinoyatchilik darajasi o‘rtacha bo‘lgan va o‘rtacha xav�li 
hudud hisoblanadi. Yashil hudud esa jinoyatchilik darajasi va soni bo‘yicha eng quyi 
turuvchi hudud hisoblanadi. 

Ijtimoiy tarmoqlarda jinoyatlarning oldini olish va jinoyatchilikka qarshi kurashish 
borasida targ‘ibot ishlari olib borilmoqda. Blogerlar, jurnalistlar va fuqarolar orasida 
huquqiy savodxonlikni oshirish tadbirlari kengaymoqda.

1-rasm. O‘zbekistondagi jinoyatchilik xaritasi (2024)

2-rasm. Oʻzbekistonda jinoyatchilikning oxirgi 2 yil kesimida ortishi 
va kamayib borish dinamikasi*

* Manba: stat.uz

Jadval
2020-yildan buyon respublika hududida boʻlgan jinoyatchilik tahlili* 

Yillar 2020 2021 2022 2023 2024

O‘zbekiston Respublikasi 62081 111082 105215 104096 132298

Qoraqalpogʻiston Respublikasi 2092 3306 3367 3554 4673

Andijon viloyati 4618 6930 7231 7487 8743

Buxoro viloyati 3570 5267 5175 5339 7489

Jizzax viloyati 1775 2731 2865 3192 4288

Qashqadaryo viloyati 3508 5813 5810 5928 7841

Navoiy viloyati 1943 2998 2965 3132 4120

Namangan viloyati 4235 7054 7212 7742 8204

Samarqand viloyati 5307 7505 7727 7843 9402

Surxondaryo viloyati 3176 5041 4995 5102 8001

Sirdaryo viloyati 1681 3138 3405 3387 3295

Toshkent viloyati 7261 11957 12259 12430 14702

Farg‘ona viloyati 10952 19903 15182 13025 14289

Xorazm viloyati 2698 2929 2905 3023 4339

Toshkent shahri 8657 25543 22791 21728 32106
* Manba: stat.uz

Koʻrinadiki, 2019–2023-yillarda voyaga yetmaganlar orasida jinoyatlar soni 
4,4 barobarga, voyaga yetmaganlar orasidagi jinoyatlar esa 4,4 barobarga ko‘paygan. 
Bu natijalar pro�ilaktika ishlari yetarli emasligini ko‘rsatadi. Hududlar boʻyicha 
Toshkent shahri jinoyatlar soni bo‘yicha birinchi o‘rinda (32 106 ta), eng past 
ko‘rsatkich esa Sirdaryoda qayd etilgan.

Texnologik yondashuvlar nuqtayi nazaridan, jinoyatchilik xaritalari, xav�li 
hududlarni aniqlash tizimlari joriy qilingan, lekin ularning samaradorligi hali to‘liq 
ta’minlanmagan.

O‘zbekiston tajribasi jinoyatchilikka qarshi kurashish bo‘yicha ko‘plab ijobiy 
jihatlarga ega. Ammo mavjud tizimda ayrim kamchiliklar ham mavjud. Aholining ayrim 
qatlamlarida huquqiy madaniyat yetarli darajada shakllanmagan. Bu esa jinoyatga 
moyillikni oshiradi. Bunday jinoyatlarning oldini olish uchun Prezident farmoni 
bilan mahallalarga va turli aholi qatlamlari orasida maxsus tushuntirish ishlarini olib 
boruvchi mutaxassislar va huquqiy bilim yurtlari oʻqituvchilari respublika boʻylab 
taqsimlangan va tushuntirish ishlari olib borilgan.

Islohotlarga qaramay, yoshlar orasida bezorilik, o‘g‘rilik, giyohvandlik kabi 
jinoyatlar hali ham kuzatilmoqda. Ijtimoiy tengsizlik, ishsizlik va iqtisodiy 

qiyinchiliklar ayrim hollarda jinoyatga sabab bo‘lmoqda. Mahallalarda ijtimoiy 
xodimlar va pro�ilaktika inspektorlarining moddiy-texnik bazasi yetarli emas.

Yuqoridagi muammolarni bartaraf etish uchun quyidagi takli�lar ilgari suriladi:
− maktablarda va oliy ta’lim muassasalarida, shuningdek, turli aholi qatlamlari 

orasida huquqiy targʻibotlarni olib borishni yanada koʻpaytirish va maktablarda 
har dushanba oʻtilishi majburiy boʻlgan, huquqiy tarbiya fanini darslik sifatida joriy 
qilish;

− mahalla va ichki ishlar organlari o‘rtasida elektron ma’lumot almashinuvini yo‘lga 
qo‘yish. Shuningdek, aholining huquqiy ongini oshirishga qaratilgan turli tadbirlar 
tashkil etish. Mahalla inspektorlarining aholi orasida, ayniqsa, yoshlar orasida 
tushuntirishlar olib borayotganini tekshirish va nazorat qilish;

− aholi bandligini ta’minlash va ularning boʻsh vaqtini mazmunli oʻtkazish bo‘yicha 
qo‘shimcha davlat dasturlarini ishlab chiqish. Ayniqsa, yoshlarning boʻsh vaqtini 
mazmunli oʻtkazish va ularni ish bilan ta’minlash boʻyicha respublika miqyosida 
maxsus ishchi guruh ajratish;

− jinoyatni sodir etgan, lekin ijtimoiy xav�i uncha katta bo‘lmagan shaxslar bilan 
ijtimoiy reabilitatsiya dasturlarini yo‘lga qo‘yish choralarini yanada isloh qilish va 
ularga mos ish bilan band qilish choralarini koʻrish.

Shu bilan birga, O‘zbekistonda amalga oshirilgan ishlarni rivojlangan 
davlatlar tajribasi bilan qiyoslaydigan boʻlsak, masalan, AQShda politsiya va 
jamoatchilik oʻrtasida yaqin hamkorlik oʻrnatilgan, barcha koʻchalar yoritilgan va 
kameralashtirilgan. Yoshlar uchun pro�ilaktik dasturlar ishlab chiqilgan. Aholi koʻp 
yashaydigan hududlarda “gunshot detection systems” qurol ovozini aniqlaydigan 
qurilmalar oʻrnatilgan va bu qurilmalar avtomatik ravishda politsiya boshqarmasiga 
xabar yuboradi. Hukumat jinoyatchilik avj olgan joylarga koʻplab politsiya xodimlarini 
yuboradi, aynan ushbu chora, Urban instituti tadqiqotlariga qaraganda, AQShda 
jinoyatchilikni 5–10 foizga kamaytirgan.

Germaniyada esa aynan jinoyatchilikning oldini olish uchun Jinoyatchilik 
pro�ilaktikasi milliy markazi tashkil qilingan va unda sohadagi turli mutaxassislar 
birlashtirilgan. Ular esa aholi orasida qanday jinoyatlar avj olayotgani va ularga qarshi 
qanday kurashish mumkinligi haqida dasturlar ustida ishlaydilar. Maktablarda turli 
tushuntirish ishlari olib boriladi. Internetda kiberjinoyatga qarshi turli platformalar 
faoliyat yuritadi. Masalan, jugendschutz.net kabi.

Mazkur davlatlarning ba’zi tajribalarini O‘zbekistonda qo‘llash mumkin. Masalan, 
AQShdan barcha koʻchalarni yoritish tizimlari bilan ta’minlash va kameralashtirish 
tajribasini olsa boʻladi. Germaniyadan esa jinoyatlarning oldini olishga qaratilgan 
maxsus ilmiy-amaliy tadqiqot markazi tashkil qilinishi tajribasini oʻzlashtirsa boʻladi 
va bu markazning faoliyatini HMQO bilan birgalikda tashkil qilish kerak. Shu bilan 
birgalikda, koʻplab olimlarning huquqbuzarlik pro�ilaktikasi va jinoyatchilikka 
qarshi kurashish uchun ishlab chiqqan metodlari bilan tanishib chiqdik, aynan oʻsha 
metodlarni O‘zbekistonda ham qo‘llash ham jinoyatchilikni kamaytirishga katta hissa 
qo‘shadi.

Maqolada ilmiy manbalarga tayangan holda jinoyatchilikni kamaytirishda 
kompleks yondashuv zarurligi asoslab berildi. Fikrimizcha, O‘zbekistonda samarali 
pro�ilaktika tizimi yaratish uchun xalqaro tajriba (AQSh, Germaniya), sud amaliyoti, 
mahalla institutlari va zamonaviy texnologiyalarni uyg‘unlashtirish talab etiladi. 
Faqat jazoga tayanish o‘rniga pro�ilaktika – tarbiya – bandlik – ijtimoiy yordam 
– texnologik nazorat zanjiri shakllantirilsa, jinoyatchilik darajasini barqaror 
kamaytirish mumkin.

Xulosa
Xulosa qilib aytganda, O‘zbekiston Respublikasida jinoyatchilikning oldini 

olish va unga qarshi kurashish bo‘yicha tizimli yondashuv shakllanmoqda. Bu 
borada qabul qilingan normativ-huquqiy hujjatlar, davlat dasturlari, mahalla va 
fuqarolik jamiyatining faolligi ijobiy natija bermoqda. Ammo mavjud muammolarni 
to‘liq bartaraf etish uchun jinoyatchilikka qarshi kurashish yoʻllarini doimiy 
takomillashtirish, xalqaro tajribalarni joriy etish va aholining huquqiy ongini oshirish 
zarur. 

Jinoyatchilikka qarshi kurashish jamiyatning barcha qatlamlari birgalikda harakat 
qiladigan uzluksiz jarayondir. Faqat jazolash emas, balki tarbiya, ma’rifat, ijtimoiy 
yordam va imkoniyat yaratish orqali jinoyatchilikni kamaytirish mumkin. Har bir 
fuqaroning huquqiy bilimga ega bo‘lishi, ijtimoiy adolatning qaror topishi va davlat 
organlarining ochiqligi bu borada muvaffaqiyatni kafolatlaydi. Jinoyatchilarni jazolash 
va ungacha boʻlgan bosqichlar, ya’ni ish qoʻzgʻatilgandan boshlab to sud hukmi 
chiqqunga qadar yoʻlni bosib oʻtish, murakkab tergov jarayonlari amalga oshirilishidan 
va shaxsni jazolashdan koʻra aynan oʻsha jinoyatchilikning oldini olish rivojlanayotgan 
davlatning aynan ushbu tizimdagi oldinga tashlagan katta qadami hisoblanadi. 
Shuningdek, chet el huquqshunos olimlarining �ikrlariga va rivojlangan davlatlar 
tajribasiga tayangan holda Oʻzbekistonda huquqbuzarliklarning oldini olish uchun 
jadal islohotlar qilish, shu bilan birga, aholining huquqiy ongini rivojlantirish uchun 
davlat tomonidan sarmoyalar ajratish orqali jinoyatchilik sonini keskin kamaytirish 
uchun jiddiy harakat qilish kerak.

